
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
স্বর্গ।






(১)




ওগো  ঊর্দ্ধলোকে স্বর্গ কোথা—

চির সুখের নগরী—

কৈলাসের আকাশ করি দীপ্ত?

যুক্তদেহে আসীন যথা

শঙ্কর ও শঙ্করী,

চরণ-তলে সিংহ বলদৃপ্ত?





(২)




তথা  নবীনা নাকি লতিকা যত

নব কোরকে পল্লবে;

সুখের চাপে সঘনে কাঁপে পর্ণ;

কুসুম ফোটে প্রেমের মত

মোহিয়া দেব-বল্লভে,

বিকাশে দলে আশার শত বর্ণ।

সুখ—  স্বপ্নমাখা আলোকে ভাতে

তটিনী চির রঙ্গিনী,

লহরী-পরে বিহারে নব সুষমা।

কিন্নরীরা বিহগ সাথে

সঙ্গীতের সঙ্গিনী।

যামিনী তথা নিত্য রাকা-ভূষণা

